ԱՄՓՈՓԱԹԵՐԹ
«Հայաստանի Հանրապետությունում թմրամոլության և թմրամիջոցների անօրինական շրջանառության դեմ պայքարի 2022թ. միջոցառումների ծրագիրը և ժամանակացույցը հաստատելու մասին» ՀՀ կառավարության որոշման նախագծի վերաբերյալ
	1.   ՀՀ արդարադատության նախարարություն
	01/27.4/23993-2021

	
	09.08.2021թ.

	«Հայաստանի Հանրապետությունում թմրամոլության և թմրամիջոցների ապօրինի շրջանառության դեմ պայքարի 2022 թվականի միջոցառումների ծրագիրը և ժամանակացույցը հաստատելու մասին» Հայաստանի Հանրապետության կառավարության որոշման նախագծով հաստատված N 2 հավելվածի 13-րդ կետով նախատեսվում է միջոցառում՝ ուղղված ՀՀ ոստիկանության, ՀՀ արդարադատության նախարարության քրեակատարողական հիմնարկների, ՀՀ պետական եկամուտների կոմիտեի իրավասու ստորաբաժանումների նյութատեխնիկական վերազինման ապահովմանը: Այս առումով հայտնում ենք, որ տվյալ միջոցառման մեջ նշված կառույցների ընտրության հարցն ունի լրացուցիչ հիմնավորման կարիք՝ հաշվի առնելով այն հանգամանքը, որ թմրամոլության և թմրամիջոցների ապօրինի շրջանառության դեմ պայքարի ոլորտում այլ պետական մարմինները ևս օժտված են համապատասխան լիազորություններով: 
	Ընդունվել է
Որպես համակատարողներ նախատեսվել են նաև Ազգային անվտանգության ծառայությունը և ՀՀ առողջապահության նախարարարությունը:

	2.   ՀՀ աշխատանքի և սոցիալական հարցերի նախարարություն
	ՄՆ/ԱՊ-2/31418-2021

	
	29.07.2021թ.

	Առաջարկություններ և առարկություններ չկան:
	

	3.   ՀՀ տարածքային կառավարման և ենթակառուցվածքների նախարարություն
	ՍՊ/20.2/19243-2021

	
	29.07.2021թ.

	Առաջարկում ենք Հայաստանի Հանրապետությունում թմրամոլության և թմրամիջոցների ապօրինի շրջանառության դեմ պայքարի 2022 թվականի միջոցառումների ժամանակացույցի 20-րդ կետի Կատարող մարմինը սյունակում «գյուղապետարաններ» բառը փոխարինել «համայնքապետարաններ (համաձայնությամբ)» բառերով։  
	Ընդունվել է

	4. ՀՀ առողջապահության նախարարություն
	ԱԱ/19/15619-2021

	
	22.07.2021թ.

	Առաջարկություններ և դիտողություններ չկան:
	

	5. ՀՀ պաշտպանության նախարարություն
	ՊՆ/ՊՆ/510-ԱԶ/3692-2021

	
	23.07.2021թ.

	Առաջարկություններ և դիտողություններ չկան:
	

	                                        6. Երևանի քաղաքապետարան
	               01/07-90612

	
	23.07.2021թ.

	1.Նախագծի թիվ 2 հավելվածի 9-րդ կետով նախատեսվող միջոցառումը սահմանել հավելվածի 6-րդ բաժնում և շարադրել հետևյալ խմբագրությամբ.

«Հանրակրթական դպրոցներում սովորողների, ուսուցիչների և ծնողների շրջանում անցկացնել դասընթացներ և կամ/ սեմինարներ՝ միտված անչափահասների շրջանում թմրամիջոցների և հոգեմետ (հոգեներգործուն) նյութերի գործածման կանխարգելմանը:»:
	Ընդունվել է


	2.Նախագծի թիվ 2 հավելվածի 18-րդ կետի 4-րդ սյունակից հանել «Երևանի քաղաքապետարան (համաձայնությամբ)» բառերը, քանի որ Երևանի քաղքապետարանի ենթակայությամբ նախնական և միջին մասնագիտական ուսումնական հաստատություններ չեն գործում:
	Ընդունվել է


	7. ՀՀ կրթության, գիտության, մշակույթի և սպորտի նախարարություն
	01/21/15904-2021

	
	23.07.2021թ.

	Առաջարկում ենք նախագծի 2-րդ հավելվածում կատարել հետևյալ փոփոխությունները.

1. 18-րդ կետի միջոցառման անվանումը վերաշարադրել՝ «Նախնական մասնագիտական (արհեստագործական) և միջին մասնագիտական ուսումնական հաստատություններում թմրամոլության կանխարգելման վերաբերյալ թեմաներով ուսուցման իրականացում», իսկ ակնկալվող արդյունքը՝ «Անչափահասների և երիտասարդների շրջանում թմրամիջոցների գործածման վտանգների մասին իրազեկվածության բարձրացում»: 
	Ընդունվել է


	2. Միջոցառումների ցանկից հանել 19–րդ կետի 19.1 ենթակետը, քանի որ 2022 թվականի պետական բյուջեի նախագծում միջոցառման համար նախատեսված գումարը չի ներառվել:
	Ընդունվել է

	8. ՀՀ պետական եկամուտների կոմիտե
	01/11-1/45393-2021

	
	26.07.2021թ.

	Առաջարկություններ և դիտողություններ չկան։
	

	9. ՀՀ Ազգային անվտանգության ծառայություն
	11/567

	
	27.07.2021թ.

	Առաջարկություններ և դիտողություններ չկան։
	

	10. ՀՀ ֆինանսների նախարարություն
	01/11-1/12223-2021

	
	30.06.2021թ.

	1.«Հայաստանի Հանրապետությունում թմրամոլության և թմրամիջոցների անօրինական շրջանառության դեմ պայքարի 2022թ. միջոցառումների ծրագիրը և ժամանակացույցը հաստատելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.

Նախագծի 1-ին կետի 1-ին ենթակետով հաստատվող ՀՀ-ում թմրամոլության և թմրամիջոցների ապօրինի շրջանառության դեմ պայքարի 2022 թվականի միջոցառումների ծրագրի (այսուհետ` Ծրագիր) 3-րդ կետում հղում է կատարված 
ՀՀ Նախագահի 2014 թվականի դեկտեմբերի 30-ի ՆԿ-226-Ն կարգադրությանը, որով հաստատվել է ՀՀ-ում թմրամոլության և թմրամիջոցների ապօրինի շրջանառության դեմ պայքարի ազգային ռազմավարությունը: Նշված կարգադրության 2-րդ կետի համաձայն` ՀՀ կառավարությանը հանձնարարված է ռազմավարության դրույթներն իրականացնող միջոցառումները ներառել թմրամոլության և թմրամիջոցների ապօրինի շրջանառության դեմ պայքարի տարեկան ծրագրերում:

Վերոգրյալի կապակցությամբ անհրաժեշտ է նշել, որ Նախագահի նշված կարգադրությունը «Նորմատիվ իրավական ակտերի մասին» օրենքի 46-րդ հոդվածի 1-ին մասի ուժով շարունակում է գործել: Այնուամենայնիվ, հարկ է նկատի ունենալ, որ Սահմանադրության 146-րդ հոդվածի 1-ին մասի համաձայն՝ Կառավարությունը գործադիր իշխանության բարձրագույն մարմինն է: Նույն հոդվածի 2-րդ մասը սահմանում է, որ Կառավարությունն իր ծրագրի հիման վրա մշակում և իրականացնում է պետության ներքին և արտաքին քաղաքականությունը:

Ելնելով վերոգրյալից՝ առաջարկում ենք քննարկել ՀՀ Նախագահի 2014 թվականի դեկտեմբերի 30-ի ՆԿ-226-Ն կարգադրությամբ հաստատված ՀՀ-ում թմրամոլության և թմրամիջոցների ապօրինի շրջանառության դեմ պայքարի ազգային ռազմավարության արդիականությունը, այդ թվում՝ ՀՀ կառավարության ծրագրին համապատասխանության տեսանկյունից՝ համապատասխանաբար խմբագրելով նաև Նախագծով հաստատվող Ծրագրի 26-րդ կետի 1-ին ենթակետը՝ նախատեսելով խնդրո առարկա ռազմավարությունը վերանայելու միջոցառում:
	Չի ընդունվել
Նշված ռազմավարությունը առաջարկվում է վերանայել, առանց ծրագրում առանձին միջոցառում նախատեսելու, քանի որ վերանայման աշխատանքները առավել երկար ժամանակ կպահանջեն (միջազգային փորձի և ներկայիս իրավիճակի ուսումնասիրման և վերլուծության առումով):


	2. Նախագծի N 2 հավելվածի 4-րդ, 6-րդ, 7-րդ,  8-րդ, 9-րդ, 10-րդ, 11-րդ, 12-րդ, 14-րդ, 15-րդ, 17-րդ, 19-րդ և 20-րդ կետերի «Ֆինանսավորման աղբյուրը» սյունակից անհրաժեշտ է հանել «ՀՀ պետական բյուջե և» բառերը, քանի որ այդ կետերով նշված միջոցառումների իրականացման համար ՀՀ պետական բյուջեով գումարներ նախատեսված չեն:
Վերոգրյալից բացի` Նախագծի N 2 հավելվածի 5-րդ կետի 5.1 ենթակետով նախատեսվում է՝ ՀՀ սահմանային անցակետերում և մաքսային հսկողության գոտի​ներում հսկողության ապա​հով​ման կատարելագործում, իսկ 5.2 ենթակետով՝ ՀՀ ոստիկանության և ՀՀ պետա​կան եկամուտների կոմի​տեի կինոլոգիական կենտրոնների նյութատեխնիկական բազայի ընդլայնում և հզորացում։ Նշված միջոցառման գծով, որպես ֆինանսավորման աղբյուր, նշված է՝ ՀՀ պետական բյուջե և ՀՀ օրենսդրությամբ չարգելված միջոցներ։ Այս կապակ​ցությամբ, մասնավորապես, հաշվի առնելով նաև միջոցառումների ծրագրի 27-րդ կետի 1-ին ենթակետը, առաջարկում ենք նշված միջոցառումների իրակա​նացումն ապահովել տվյալ տարվա ՀՀ պետական բյուջեով համապատասխան մարմին​ներին հատկացված գումարների հաշվին։
	Ընդունվել է


	3. Միաժամանակ, Նախագծի N 2 հավելվածի 5-րդ կետի 5.2 ենթակետով նախատեսված ՀՀ ոստիկանության և ՀՀ պետա​կան եկամուտների կոմիտեի կինոլոգիական կենտրոնների նյութատեխնիկական բազայի ընդլայնում և հզորացում, միջոցառման հետ կապված հայտնում ենք, որ մեր դիտարկմամ, պետական կառավարման համակարգի մարմինների կազմում առանձին նմանատիպ հաստատություններ ունենալու անհրաժեշտությունը չի բխում ՀՀ Կառավարության ծախսային քաղաքականության արդյունավետության բարձ​րաց​ման տեսանկյունից հանրային ֆինանսների նպատակային, խնայողաբար և արդյունավետ օգտագործման տեսլականից, քանի որ նմանատիպ հաստատությունների կողմից մատուցվող ծառայություններն ավանդաբար շուկայական այլընտրանքի համե​մատությամբ ցածր արդյունավետություն (գին/որակ հարաբերություն) ունեն: Հետևաբար, առաջարկում ենք ՀՀ պետա​կան եկամուտների կոմիտեի կինոլոգիական կենտրոնի նյութատեխնիկական բազայի ընդլայնում միջոցառումը հանել միջոցառումների ցանկից և քննարկել վերոնշյալ նպատակով փորձագիտական ծառայությունների անհրա​ժեշտության դեպքում դրանց մրցակցային կարգով մասնագիտացված կազմակերպու​թյուն​ներից ձեռք բերելու նպատակահարմարության հարցը (նույն դիրքորոշումը ներկայացվել է նաև ՀՀ պետական եկամուտների կոմիտեի կողմից ներկայացված «Հայաստանի Հանրապե​տության կառավարության 2019 թվականի դեկտեմբերի 12-ի N 1830-Լ որոշման մեջ փոփոխություն կատարելու մասին» ՀՀ 
կառավարության որոշման նախագծի վերա​բերյալ)։
	 Չի ընդունվել

Մինչև փորձագիտական ծառայությունների անհրաժեշտության դեպքում դրանց մրցակցային կարգով մասնագիտացված կազմակերպություններից ձեռք բերելու նպատակահարմարության հարցը և մեխանիզմները քննարկելը, նախագծից նշված միջոցառման հանելը գտնում ենք ոչ նպատակահարմար:



	11. ՀՀ ֆինանսների նախարարություն
	01/11-1/14255-2021

	
	07.09.2021թ.

	1. Նախագծի նախնական շրջանառման փուլում, ՀՀ-ում թմրամոլության և թմրամիջոցների ապօրինի շրջանառության դեմ պայքարի 2022 թվականի միջոցառումների ծրագրի (այսուհետ` Ծրագիր) 3-րդ կետում հղում էր կատարված ՀՀ Նախագահի 2014 թվականի դեկտեմբերի 30-ի ՆԿ-226-Ն կարգադրությանը, որով հաստատվել է ՀՀ-ում թմրամոլության և թմրամիջոցների ապօրինի շրջանառության դեմ պայքարի ազգային ռազմավարությունը: Նշված կարգադրության 2-րդ կետի համաձայն` ՀՀ կառավարությանը հանձնարարված է ռազմավարության դրույթներն իրականացնող միջոցառումները ներառել թմրամոլության և թմրամիջոցների ապօրինի շրջանառության դեմ պայքարի տարեկան ծրագրերում:


Վերոգրյալի կապակցությամբ հայտնել էինք, որ Նախագահի նշված կարգադրությունը «Նորմատիվ իրավական ակտերի մասին» օրենքի 46-րդ հոդվածի 1-ին մասի ուժով շարունակում է գործել: Այնուամենայնիվ, հարկ է նկատի ունենալ, որ Սահմանադրության 146-րդ հոդվածի 1-ին մասի համաձայն՝ Կառավարությունը գործադիր իշխանության բարձրագույն մարմինն է: Նույն հոդվածի 2-րդ մասը սահմանում է, որ Կառավարությունն իր ծրագրի հիման վրա մշակում և իրականացնում է պետության ներքին և արտաքին քաղաքականությունը և այդ կապակցությամբ առաջարկել էինք քննարկել ՀՀ Նախագահի 2014 թվականի դեկտեմբերի 30-ի ՆԿ-226-Ն կարգադրությամբ հաստատված ՀՀ-ում թմրամոլության և թմրամիջոցների ապօրինի շրջանառության դեմ պայքարի ազգային ռազմավարության արդիականությունը, այդ թվում՝ ՀՀ կառավարության ծրագրին համապատասխանության տեսանկյունից՝ համապատասխանաբար խմբագրելով նաև Նախագծով հաստատվող Ծրագրի 26-րդ կետի 1-ին ենթակետը՝ նախատեսելով խնդրո առարկա ռազմավարությունը վերանայելու միջոցառում: 


Ներկայումս ներկայացված Նախագծին կից ներկայացված հիմնավորման համաձայն՝ առաջարկը չի ընդունվել, քանի որ նշված ռազմավարությունն առաջարկվում է վերանայել, առանց ծրագրում առանձին միջոցառում նախատեսելու, քանի որ վերանայման աշխատանքները առավել երկար ժամանակ կպահանջեն (միջազգային փորձի և ներկայիս իրավիճակի ուսումնասիրման և վերլուծության առումով), ինչի կապակցությամբ հարկ է նկատի ունենալ, որ ՀՀ վարչապետի 2021 թվականի օգոստոսի 19-ի թիվ № 02/08.3/28440-2021 հանձնարարականի համաձայն՝ անհրաժեշտ է նախագծի ընդունման հիմնավորման մեջ, ի լրումն ՀՀ կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգի 20-րդ կետի 2-րդ ենթակետի պահանջի, ներառել նաև առանձին պարբերություն՝ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ՝ դրանում նշելով, թե ներկայացվող նախագիծը բխու՞մ է համապատասխան ռազմավարական փաստաթղթերից թե ոչ, և եթե այո՝ ներկայացվի համապատասխան հիմնավորումներ:

 Միաժամանակ, հայտնում ենք, որ Նախագծի N 2 հավելվածի 12-րդ կետի «Ֆինանսավորման աղբյուրը» սյունակից անհրաժեշտ է հանել «ՀՀ պետական բյուջե և» բառերը։
	Ընդունվել է

	12. ՀՀ Ազագին անվտանգության ծառայություն
	11/679

	
	07.09.2021թ.

	1. 1-ին հավելվածի 26-րդ կետի 2-րդ ենթակետում և 2-րդ հավելվածի աղյուսակի 5-րդ կետի 2-րդ սյունակում «սահմանային անցակետերում» բառերը փոխարինել «պետական սահմանի անցման կետերում» բառերով:
	Ընդունվել է


	2. 1-ին հավելվածի 26-րդ կետի 6-րդ ենթակետում «համագործակցության» բառից հետո ավելացնել «մասնակից» բառը, իսկ «կազմակերպության» բառից հետո՝ «անդամ» բառը:
	Ընդունվել է
        

	13. ՀՀ առողջապահության նախարարություն
	ԱԱ/19/18605-21

	
	02.09.2021թ.

	Առաջարկություններ և առարկություններ չկան:
	         


                                       ՀՀ ՈՍՏԻԿԱՆՈՒԹՅՈՒՆ
